
  
 
Forskrift om skulekrinsar og tildeling av skuleplass, Fjord kommune 

 

Heimel: Fastsett av Fjord kommunestyre 29.10.26 med heimel i lov 9. juni 2023 nr. 30 om 
grunnskoleopplæringa og den vidaregåande opplæringa (opplæringslova) § 2-6. 
  
 
§ 1.  Formål 

Forskrifta skal sikre ei føreseieleg og likeverdig tildeling av skuleplass for elevar i 
grunnskulen i Fjord kommune. Forskrifta skal klargjere kva skulekrins den enkelte 
elev høyrer til. 
 

§ 2.  Verkeområde 
Forskrifta gjeld elevar i grunnskulepliktig alder som er folkeregistrerte i Fjord 
kommune. 

 
§ 3.  Skulekrinsar i Fjord kommune 

Fjord kommune har følgjande skulekrinsar som omfattar dei områda som etter 
kommunen sine gjeldande krinskart soknar til: 
 
a) Valldal skulekrins 
Liabygda, som vert innlemma i Fjord kommune ved grensejustering frå Stranda 
kommune 01.01.27, høyrer til Valldal skulekrins. 
 
b) Stordal skulekrins 
  
c) Eidsdal skulekrins 
  

§ 4.  Nærskule 
Elevane har rett til å gå på den skulen dei etter opplæringslova og denne forskrifta 
høyrer til. Ved tildeling av skuleplass skal kommunen leggje særleg vekt på 
nærskuleprinsippet og dei omsyna som følgjer av opplæringslova § 2-6. 

 
§ 5.  Søknad om skuleplass ved annan skule 

Kommunen kan etter søknad gi elev plass ved annan skule enn den eleven etter 
skulekrinsen høyrer til, dersom kapasitet og andre relevante omsyn tilseier det. 
Barnets beste skal vere eit grunnleggande omsyn. 
Vedtak om skuleplass for elevar som skal byrje på skule utanfor skulekrinsen, er eit 
enkeltvedtak. 
Mynde til å fatte enkeltvedtak om plass på ein skule utanfor skulekrinsen er 
skuleeigar ved kommunalsjef oppvekst. 
 

§ 6. Ikraftsetjing 
Forskrifta trer i kraft 01.01.2027.   

  


